
საქართველოს შინაგან საქმეთა სამინისტროს პროგრამების  

2019 წლის 6 თვის ანგარიში  

 

საქართველოს შინაგან საქმეთა სამინისტრო - 30 00 

-------------------------------------------------------------------------------- 

(საბიუჯეტო ორგანიზაციის დასახელება, პროგრამული კოდი) 

 

 

1. სახელმწიფო ბიუჯეტის პრიორიტეტი, რომლის ფარგლებშიც ხორციელდება პროგრამა: 

თავდაცვა, საზოგადოებრივი წესრიგი და უსაფრთხოება 

 

 1.1 პროგრამის დასახელება და პროგრამული კოდი:  საზოგადოებრივი წესრიგი და 

საერთაშორისო თანამშრომლობის განვითარება/გაღრმავება - (30 01) 

 

 პროგრამის განმახორციელებელი: საქართველოს შინაგან საქმეთა სამინისტროს ორგანოები 

 

                                                                                                                                                               ათას ლარებში 

პროგრამული 

კოდი 
დასახელება 

წლიური 

სახემწიფო 

ბიუჯეტით 

დამტკიცებული 

მოცულობა 

წლიური 

სახემწიფო 

ბიუჯეტის  

დაზუსტებული 

მოცულობა 

საანგარიშო 

პერიოდის 

საკასო 

შესრულება 

საკასო 

შესრულების 

% წლიური 

დაზუსტებულ 

გეგმასთან 

მიმართებაში 

საკუთარი 

სახსრებიდან 

მიმართული 

თანხები 

(ასეთის 

არსებობის 

შემთხვევაში) 

30 01  

საზოგადოებრივი 

წესრიგი და 

საერთაშორისო 

თანამშრომლობის 

განვითარება/გაღრმავება 

 

528 040,0 528 869,4 271 702,2 51,37 % 
 

 

 

 საანგარიშო პერიოდში პროგრამის ფარგლებში განხორციელებული ღონისძიებების მოკლე 

აღწერა: 

 

 საანგარიშო პერიოდში გამოცხადდა კონკურსი მართლწესრიგის ოფიცრის ვაკანტურ 

თანამდებობებზე. კონკურსში მონაწილეობა მიიღო 800 კანდიდატმა, რომელთაგან ტესტირების 

ეტაპზე გადავიდა 677 კანდიდატი. ამჟამად მიმდინარეობს ტესტირების პროცესი;  

 საანგარიშო პერიოდში დამონტაჟდა 1 602  ერთეული ვიდეო სამეთვალყურეო სისტემა (მ.შ 

489 ერთეული ეგრეთ წოდებული ,,ჭკვიანი კამერა“ და 1 113 ერთეული ზოგადი ხედვის კამერა); 

 საანგარიშო პერიოდში 949 საკომუნიკაციო  წერტილზე მოეწყო ოპტიკურ-ბოჭკოვანი 

ქსელის/რადიო-სარელეო ხაზი;  

 ექვს თვეში შესყიდულია 1 100 ზოგადი ხედვის კამერაზე გათვლილი სერვერული 

ინფრასტრუქტურა და Milestone-ის ვიდეომენეჯმენის სისტემის 1 100 ლიცენზია; 

 საშუალო სიჩქარის კონტროლისა და საგზაო მოძრაობის ადმინისტრირების მიზნით, 

საანგარიშო პერიოდში, საქართველოს საერთაშორისო და შიდასახელმწიფოებრივი მნიშვნელობის 

გზებზე დამატებით ამოქმედდა 63 საშუალო სიჩქარის კონტროლის სექცია, რის საფუძველზეც 

დამატებით კონტროლდება 163 კმ. სიგრძის საგზაო  მონაკვეთი; 

 საანგარიშო პერიოდში მიგრაციის დეპარტამენტის დროებითი განთავსების ცენტრში 

განთავსებულ მიგრანტებს გაეწიათ სამედიცინო მომსახურება სხვადასხვა კლინიკაში;  

 ექვს თვეში განხორციელდა  მიგრაციის დეპარტამენტის დროებითი განთავსების ცენტრის 

და მიმღები ცენტრის სხვადასხვა დასახელების მედიკამენტებით უზრუნველყოფა; 

 შს სამინისტროს მიერ, კანონმდებლობის შესაბამისად, განხორციელდა 5 მიგრანტისთვის 

ბილეთების შეძენა სამშობლოში იძულებით დაბრუნების მიზნით; 

 

დანაშაულის წინააღმდეგ ბრძოლის სფეროში საერთაშორისო თანამშრომლობის გაღრმავების 

კუთხით საანგარიშო პერიოდში განხორციელდა შემდეგი აქტივობები: 

 შედგა საქართველოს ვიცე–პრემიერის, შინაგან საქმეთა მინისტრის ვიზიტი კატარის 

სახელმწიფოში. გაიმართა შეხვედრა კატარის პრემიერთან და შინაგან საქმეთა მინისტრთან. ხელი 

მოეწერა მხარეებს შორის სამართალდაცვით სფეროში თანამშრომლობის შესახებ განზრახვის 

წერილს; 

 ქ. კიევში (უკრაინა) გაიმართა კიბერუსაფრთხოების შესახებ სუამ–ის სამუშაო ჯგუფის 

რიგით მე–8 სხდომა, რომელშიც მონაწილეობა მიიღო საქართველოს შინაგან საქმეთა სამინისტროს 

წარმომადგენელმა. მხარეებმა განიხილეს „დემოკრატიისა და ეკონომიკური განვითარების 

ორგანიზაციის – სუამ–ის წევრ სახელმწიფოთა შორის კიბერუსაფრთხოების სფეროში 

თანამშრომლობის შესახებ“ მემორანდუმის პროექტი და საბოლოოდ შეაჯერეს მისი ტექსტი; 

 შედგა საქართველოს შინაგან საქმეთა სამინისტროს წარმომადგენლების ვიზიტი ქ. 

დუბაიში. შსს-ს თანამშრომლებმა მონაწილეობა მიიღეს ქ. დუბაიში სპეცდანიშნულების რაზმების 

საერთაშორისო ტურნირში; 

 შედგა საქართველოს შინაგან საქმეთა სამინისტროს დელეგაციის ვიზიტი ისრაელის 

სახელმწიფოში. გაიმართა ერთობლივი სამუშაო ჯგუფის II შეხვედრა, რომლის მიზანს 

წარმოადგენდა ისრაელის საზოგადოებრივი უსაფრთხოების სამინისტროსგან საუკეთესო 

გამოცდილების გაზიარება ორგანიზებულ დანაშაულთან, არალეგალურ მიგრაციასთან, 

დოკუმენტების უსაფრთხოებასთან, კიბერდანაშაულთან ბრძოლის, ასევე, საზღვრის მართვისა და 

ადმინისტრაციული სასაზღვრო ზოლის პატრულირების სფეროში;  

 შედგა ფინეთის რესპუბლიკის ეროვნული პოლიციის დელეგაციის ვიზიტი 

საქართველოში;  

 შედგა საქართველოს ვიცე–პრემიერის, საქართველოს შინაგან საქმეთა მინისტრის ვიზიტი 

თურქეთის რესპუბლიკაში. გაიმართა შეხვედრა თურქეთის შინაგან საქმეთა მინისტრთან; 

 ქ. პეკინში (ჩინეთი) გაიმართა ოფიციალური მოლაპარაკებები ქართულ და ჩინურ 

მხარეებს შორის „საქართველოს მთავრობასა და ჩინეთის სახალხო რესპუბლიკის მთავრობას შორის 

მგზავრებისა და ტვირთების საერთაშორისო საავტომობილო ტრანსპორტირების შესახებ“ 

შეთანხმებაზე. მხარეებმა საბოლოოდ შეაჯერეს შეთანხმების ტექსტი;   

 შედგა ბელარუსის რესპუბლიკის შსს დელეგაციის  სასწავლო ვიზიტი საქართველოში. 

სტუმრები გაეცნენ საქართველოს შინაგან საქმეთა სამინისტროს სხვადასხვა დეპარტამენტების 

საქმიანობას, სამინისტროში მიმდინარე და განხორციელებულ რეფორმებს; 

 შედგა მონტენეგროს რესპუბლიკის შინაგან საქმეთა სამინისტროსა და საგარეო საქმეთა 

სამინისტროს უწყებათაშორისი დელეგაციის ვიზიტი. ვიზიტის მთავარ მიზანს წარმოადგენდა 

მხარეებს შორის რეადმისიის შესახებ შეთანხმებაზე მოლაპარაკებების გამართვა; 

 საანგარიშო პერიოდში წარიგზავნა პოლიციის ატაშე ჩეხეთში; 

 ქ. ნურ–სულთანში (ყაზახეთის რესპუბლიკა) გაიმართა საქართველო–ყაზახეთის 

რესპუბლიკის ეკონომიკური თანამშრომლობის სამთავრობოთაშორისი კომისიის მეათე სხდომა. 

სხდომის ფარგლებში, მხარეებს შორის ასევე განხილული იქნა რეადმისიის შესახებ შეთანხმებისა და 

მიგრაციის შესახებ შეთანხმების პროექტები; 

 შედგა საქართველოს შინაგან საქმეთა მინისტრ გიორგი გახარიასა და საფრანგეთის 

შინაგან საქმეთა მინისტრ კრისტოფ კასტანერის შეხვედრა თბილისში. შეხვედრაზე ხელი 

მოეწერა „ოპერატიული საპოლიციო თანამშრომლობის გაძლიერებისა და საფრანგეთში 

მივლენილი ქართველი პოლიციელების მიღების შესახებ“ ადმინისტრაციული შეთანხმებას; 

 შედგა ინგლისის გაერთიანებული სამეფოს დანაშაულთან ბრძოლის სააგენტოს 

(NCA) დელეგაციის ვიზიტი საქართველოში;  

 განხორციელდა საქართველოს შინაგან საქმეთა სამინისტროს წარმომადგენლების 

ვიზიტი ირანის ისლამურ რესპუბლიკაში და განხილული იქნა ნარკოტიკული დანაშაულის 

წინააღმდეგ ბრძოლაში თანამშრომლობასთან დაკავშირებულ საკითხები. გაიმართა 

შეხვედრები ირანის ეროვნული პოლიციისა და ანტინარკოტიკული პოლიციის 

წარმომადგენლებთან; 

 გაიმართა საქართველოს შინაგან საქმეთა მინისტრ გიორგი გახარიასა და 

პოლონეთის რესპუბლიკის ეროვნული პოლიციის უფროსის ი. შიმჩიკის შეხვედრა                 

ქ. თბილისში. შეხვედრაზე განხილული იქნა საქართველოსა და პოლონეთს შორის 

სამართალდაცვით სფეროში არსებული თანამშრომლობის მიღწევები და სამომავლო 

გეგმები; 

 საანგარიშო პერიოდში საქართველოს შინაგან საქმეთა სამინისტრომ დაიწყო 

საგზაო უსაფრთხოების კამპანია „მეტი სიცოცხლისთვის“, რაც გულისხმობს 

ამოტრიალებული მანქანების კონსტრუქციების დამონტაჟებას, სხვადასხვა ვიდეორგოლების 

დამზადებას, რეკლამის განთავსებას 6 ყველაზე რეიტინგულ ტელეარხზე, აუდიო 

რეკლამების განთავსებას რადიოებში, ასევე კამპანიის ფარგლებში ამოქმედდა კიდევ ერთი 

მნიშვნელოვანი საკომუნიკაციო არხი-ვებგვერდი www.formorlife.ge, რომლის მეშვეობით 

ხდება საზოგადოების ინფორმირება კამპანიასთან დაკავშირებული სიახლეებისა და შინაგან 

საქმეთა სამინისტროს მიერ საგზაო უსაფრთხოების კუთხით გატარებული რეფორმების 

შესახებ; 

 კამპანიის „მეტი სიცოცხლისთვის“ ფარგლებში საქართველოს შინაგან საქმეთა 

სამინისტრომ ბავშვთა დაცვის დღეს მოზარდებს ლისის ტბის მიმდებარე ტერიტორიაზე 

უმასპინძლა. ღონისძიება მიზნად ისახავდა ბავშვთა ცნობიერების ამაღლებას საგზაო 

უსაფრთხოების საკითხებზე; 

 საანგარიშო პერიოდში გაიხსნა სამედიცინო პუნქტები  მარნეულის, ქობულეთისა 

და სამტრედიის დროებითი მოთავსების იზოლატორებში;  

 საანგარიშო პერიოდში დროებითი მოთავსების იზოლატორებში არსებული 

სამედიცინო  პუნქტები აღიჭურვა კომპიუტერული ტექნიკითა და ავეჯით; 

 შეძენილი და დამონტაჟებულია ვიდეო-სამეთვალყურეო სისტემები პოლიციის 

განყოფილებებსა და დროებითი მოთავსების იზოლატორებში; 

 გაფორმებულია შესაბამისი სახელმწიფო შესყიდვების შესახებ ხელშეკრულება შსს 

საექსპერტო-კრიმინალისტიკური დეპარტამენტისთვის „დნმ“ ექსპერტიზის დანერგვისთვის 

საჭირო ლაბორატორიული ტექნიკისა (ინსტალაციით) და აღჭურვილობის, ასევე, 

სხვადასხვა სახარჯი მასალებისა და ტრენინგის მომსახურების შეძენის მიზნით; 

 შეძენილია პორტატული ნარკოტესტერები, ნარკოტესტერების შესანახი 

სპეციალური ყუთები და სპეციალური საბეჭდი ხელსაწყოები; 

http://www.formorlife.ge/


 4 

 საანგარიშო პერიოდში შეძენილია სტანდარტული პერსონალური კომპიუტერების 

კომპლექტები (სისტემური ბლოკები, მონიტორები, კლავიატურები, მაუსები); 

 საანგარიშო პერიოდში შეძენილ იქნა უწყვეტი კვების წყაროები ვიდეო-

სამეთვალყურეო სისტემებისთვის; 

 შეძენილ იქნა 251 ერთეული სატრანსპორტო საშუალება ოპერატიული 

დანიშნულების (მ.შ. საპატრულო ეკიპაჟებისთვის - 100 ერთეული და სხვა ოპერატიული 

დანაყოფებისათვის - 151 ერთეული) დანაყოფებისთვის. 

  
 საანგარიშო პერიოდში დაიწყო და მიმდინარეობს საქართველოს შინაგან საქმეთა 
სამინისტროს რიგი ადმინისტრაციული შენობების მიმდინარე და კაპიტალური სარემონტო 
სამუშაოები, მათ შორის: 

 ზუგდიდის რ/ნ სოფ. ანაკლიაში საგანგებო სიტუაციების მართვის სამსახურის 

სახანძრო და წყალზე სამაშველო დანაყოფის შენობების სამშენებლო სამუშაოები; 

 დასრულდა სარემონტო სამუშაოები სამტრედიის და ფოთის დროებითი 

მოთავსების იზოლატორებში, ხოლო ქობულეთის დროებითი მოთავსების იზოლატორში, 

სამუშაოები კვლავ მიმდინარეობს;  

 დაიწყო და მიმდინარეობს მარტვილის საგანგებო სიტუაციების მართვის 

სამსახურის სახანძრო-სამაშველო შენობის მშენებლობა; 

 დაიწყო და მიმდინარეობს ქ. ლანჩხუთში,  ჟორდანიას ქ. N124ა-ში მდებარე შსს 

ადმინისტრაციული შენობის სარემონტო სამუშაოები; 

 დაიწყო და მიმდინარეობს ქ. ახალქალაქში, დავით აღმაშენებლის ქუჩა N5/1-ში  და 

N5-ში მდებარე საქართველოს შინაგან საქმეთა სამინისტროს ადმინისტრაციული შენობის 

სარემონტო სამუშაოები; 

 დაიწყო და მიმდინარეობს ახმეტის მუნიციპალიტეტში, სოფელ ძიბახევში 

მდებარე, საქართველოს შინაგან საქმეთა სამინისტროს სარგებლობაში არსებულ მიწის 

ნაკვეთზე საქართველოს შინაგან საქმეთა სამინისტროს ადმინისტრაციული შენობის 

სამშენებლო სამუშაოები. 

 

2018 წელს დაიწყო და საანგარიშო პერიოდში დასრულდა ან გრძელდება შინაგან 
საქმეთა სამინისტროს რიგი ადმინისტრაციული შენობების მიმდინარე და კაპიტალური 
სარემონტო ან სამშენებლო სამუშაოები: 

 დასრულდა ქ.თბილისში ქიზიყის ქუჩა N5-ში მდებარე შს სამინისტროს სასაწყობე 

მეურნეობის ტერიტორიაზე ახალი სასაწყობე შენობის სამშენებლო სამუშაოები; 

 დასრულდა ქ. თბილისში გულუას ქ.N6-ში მდებარე, შინაგან საქმეთა სამინისტროს 

ადმინისტრაციული შენობის სარემონტო სამუშაოები; 

 საანგარიშო პერიოდში დასრულდა ქ. თბილისი, გულუას ქ.N8-ში შსს 

ადმინისტრაციული შენობის მე-2 სართულზე სარემონტო სამუშაოები; 

 მიმდინარეობს ქ. ზუგდიდში ბენდელიანის ქ.N35-ში მდებარე საქართველოს 

შინაგან საქმეთა სამინისტროს სარგებლობაში არსებულ მიწის ნაკვეთებზე საქართველოს 

შინაგან საქმეთა სამინისტროს თანამშრომელთათვის ორი თერთმეტსართულიანი, 

მრავალბინიანი საცხოვრებელი კორპუსის მშენებლობა; 

 მიმდინარეობს ქ. ქუთაისში ნიკეას ქ.N19 (ნაკვეთი N1-1) მდებარე, საქართველოს 

შინაგან საქმეთა სამინისტროს სარგებლობაში არსებულ მიწის ნაკვეთზე, საქართველოს 

შინაგან საქმეთა სამინისტროს თანამშრომელთათვის ორი თერთმეტსართულიანი, 

მრავალბინიანი საცხოვრებელი კორპუსის მშენებლობა; 

 მიმდინარეობს ქ. თბილისში, გულუას ქ.N6-ში მდებარე, შინაგან საქმეთა 

სამინისტროს ადმინისტრაციული შენობის სარდაფში, სასროლეთის (ტირის) მოწყობის 

სამუშაოები; 

 მიმდინარეობს ქ. რუსთავში, XII მ/რაიონის მიმდებარედ არსებულ მიწის ნაკვეთზე 

შს სამინისტროს ახალი ადმინისტრაციული შენობის სამშენებლო სამუშაოები; 

 დასრულდა ქ. ბოლნისში, აღმაშენებლის ქუჩა N62-ში მდებარე საქართველოს 

შინაგან საქმეთა სამინისტროს დროებით სარგებლობაში არსებულ მიწის ნაკვეთზე 

პოლიციის ადმინისტრაციული შენობის სამშენებლო სამუშაოები; 

 მიმდინარეობს დუშეთის მუნიციპალიტეტის დაბა ჟინვალში მდებარე, 

საქართველოს შინაგან საქმეთა სამინისტროს სარგებლობაში არსებულ მიწის ნაკვეთზე 

საქართველოს შინაგან საქმეთა სამინისტროს მცხეთა-მთიანეთის პოლიციის 

დეპარატამენტის, დუშეთის რაიონული სამმართველოს, ჟინვალის პოლიციის 

განყოფილების შენობის სამშენებლო სამუშაოები; 

 მიმდინარეობს საქართველოს შინაგან საქმეთა სამინისტროს სარგებლობაში 

არსებულ  მიწის ნაკვეთზე ქ. თბილისი, გმირი კურსანტების  ქ., შესახვევის II, N2 

სასროლეთის (ტირი) შენობის მშენებლობისა და ტერიტორიის კეთილმოწყობის სამუშაოები; 

 დასრულდა ქ. ბათუმში, აბუსერიძის  ქ. N11-ში მდებარე შსს აჭარის ავტონომიური 

რესპუბლიკის პოლიციის დეპარტამენტის შენობის სარემონტო სამუშაოები, ასევე ქ. ბათუმში 

აბუსერიძის ქ. N11-ში მდებარე შსს აჭარის ავტონომიური რესპუბლიკის პოლიციის 

დეპარტამენტისთვის ნივთმტკიცების ოთახის მოწყობის   სამუშაოები; 

 დასრულდა გარდაბნის რაიონის სოფ. მარტყოფში მდებარე შსს მიგრაციის 

დეპარტამენტის თავშესაფრის მაძიებელთა მიმღები ცენტრი "ა" კორპუსის სარემონტო 

სამუშაოები; 

 მიმდინარეობს ქ. თბილისში, ავჭალის ქ.N17-ში მდებარე მიწის ნაკვეთზე შსს 

დროებითი მოთავსების იზოლატორის მშენებლობისა და ტერიტორიის კეთილმოწყობის 

სამუშაოები; 

 მიმდინარეობს ქ. თბილისში ქერჩის ქ.N6-ში მდებარე მიწის ნაკვეთზე 

საქართველოს შინაგან საქმეთა სამინისტროს თანამშრომელთათვის ორი 

თერთმეტსართულიანი, მრავალბინიანი საცხოვრებელი კორპუსის სამშენებლო სამუშაოები; 

 მიმდინარეობს ქ. რუსთავში XX მიკრო/რაიონს, XXI მიკრო/რაიონსა და ლეონიძის 

ქუჩას შორის მიმდებარედ, საქართველოს შინაგან საქმეთა სამინისტროს სარგებლობაში 

არსებულ მიწის ნაკვეთზე საქართველოს შინაგან საქმეთა სამინისტროს 

თანამშრომელთათვის ორი თერთმეტსართულიანი, მრავალბინიანი საცხოვრებელი 

კორპუსის სამშენებლო სამუშაოები; 

 მიმდინარეობს ქ. ბათუმი, ადლიას ქ.N112-ში მდებარე მიწის ნაკვეთზე 

საქართველოს შინაგან საქმეთა სამინისტროს თანამშრომელთათვის ორი 

თერთმეტსართულიანი, მრავალბინიანი საცხოვრებელი კორპუსის სამშენებლო სამუშაოები; 

 

 

 


